
Grupo de voluntarias e voluntarios participantes no Couto da Eirexifia na | Xornada de Deseucaliptizacion Simultanea promovida por Cousa de Raices.

Os inicios do proxecto de custodia xorden despois da vaga de incendios
forestais que asolaron o pais en outubro do 2017. Foi no dia 16 dese
mes que o lume entrou inevitablemente na parroquia seguindo o seu
percorrido desde o sur e queimando por completo terreos pertencentes
ao monte comunal. Este feito provocou unha mudanza na estratexia de
xestion forestal e ambiental por parte da comunidade de montes, afeita
a ver como os incendios se repetian ciclicamente, polo cal decidiu en
asemblea apostar pola conservacion do patrimonio natural e dos seus
servizos ecosistémicos e abandonar o modelo de explotacion forestal
baseado no monocultivo de pifieiro, co fin de dotar de maior resiliencia
ao territorio ante os efectos do cambio climatico.

Daquela, considerouse prioritario establecer duas lifias de accidn prin-
cipais para dar resposta & nova proposta de xestion sustentable por
parte da vecifianza de Rebordelo. A primeira lifia de accién foi dedicar
esforzos a actuacions dirixidas & rexeneracion ambiental de terreos
comunais degradados, eliminando a parte produtivista da sua activi-
dade e procurando novos modelos de xestion forestal que permitan
conseguir un equilibrio entre o aproveitamento do monte e a boa sau-
de deste. Esta accion estase a conseguir, principalmente, mediante a
repoboacién con arbores autdctonas de todos os espazos afectados
polos incendios forestais.

A segunda lifia de accidn foi a de establecer como prioridade a conser-
vacién e a posta en valor dos ecosistemas e da biodiversidade presen-
tes na parroquia. O voluntariado € a educacion ambiental son accions
esenciais para o cofiecemento, a interpretacion e a conservacion do

medio natural, sendo a figura de custodia do territorio a ferramenta ideal
para acadar estes obxectivos.

Co fin de acadar estes obxectivos, estableceuse un acordo de custodia
do territorio entre ADEGA, a través da sua delegacion en Vigo, e a co-
munidade de montes de Rebordelo. En primeiro lugar, realizouse unha
cartografia en detalle de todos os habitats presentes na parroquia, es-
tudando o grao de conservacion dos mesmos para planificar a posteriori
accions de rexeneracion e restauracion ambiental, como actividades de
voluntariado e de educacién ambiental. Asi, diferenciaronse un total de
sete tipoloxias de habitats diferentes presentes na parroquia, entre os
que destacan as carballeiras galaico-portuguesas, os bosques de casti-
fieiros, os bosques de ribeira, as charcas temporais, as matogueiras ou
os rochedos. Todos os habitats identificados estan catalogados dentro
da directiva habitats 92/43/CEE, algins deles prioritarios, conformando
unha gran variedade paisaxistica e unha gran riqueza ecosistémica e
de biodiversidade.

Alén diso, entendeuse que para acadar estes obxectivos era preciso tra-
ballar en rede con outras iniciativas que se estan a desenvolver no pais.

En Galiza, 0 bosque atlantico é un patrimonio de enorme valor medioam-
biental, capaz de achegar ao medio e & sociedade unha gran cantidade
de recursos ecosistémicos. A slia conservacion é clave, tanto para

Xornada de repoboacion en terreos afectados polos incendios forestais de 2017.

sustentabilidade do territorio, como para a biodiversidade do lugar. Por
estes motivos, un dos principais eixos de actuacién do Couto da Eirexi-
fia é a realizacion de accions e actividades de educacién e voluntariado
ambiental encamifiadas a recuperacion, conservacion e posta en valor
dos bosques autdctonos.

Deste xeito, desenvolvemos diferentes xornadas de voluntariado am-
biental consistentes na repoboacion con arbores autéctonas, a elimi-
nacion de especies exdticas invasoras, como o eucalipto ou a acacia
negra presentes na comunidade, ou a promocion dos valores naturais
destes ecosistemas.

Para acadar estes obxectivos, o Couto da Eirexifia estd tamén integrado
na rede a prol do bosque autoctono Cousa de Raices e tamén organiza
actividades de eliminacién de eucalipto xunto coas Brigadas Deseuca-
liptizadoras, tendo participado, amais, nas duas xornadas de deseuca-
liptizacién simultaneas realizadas até o0 momento.

Participantes da actividade de inspeccion do estado ecoloxico do Proxecto Rios do
rio Almofrei.

Os sistemas fluviais e os bosques de ribeira son ecosistemas de gran
biodiversidade, tanto polas suas particularidades, como pola gran varie-
dade de microhébitats que albergan, mais tamén por teren unha funcion
clave no medio natural: actian como corredores ecoléxicos capaces
de dar continuidade aos ecosistemas, contrarrestando asi a fragmen-

tacion do territorio. Do mesmo xeito, as charcas son pequenas masas
de auga que conforman ecosistemas de grande importancia, non s6
porque constitien o habitat de numerosas especies de flora e fauna, se-
nén porque diversifican a paisaxe, favorecen a biodiversidade e acttan
como corredores ecoldxicos.

Desta forma, desde o proxecto do Couto da Eirexifia, realizanse acti-
vidades enmarcadas dentro do programa de ciencia cidadd Proxecto
Rios, co fin de custodiar o curso fluvial do rio Almofrei ao seu paso pola
parroquia de Rebordelo. Hoxe en dia fanse anualmente dlas inspec-
ciéns, unha en primavera e outra en outono, do estado ecoloxico de dito
rio, asi como a monitorizacion periodica do bosque de ribeira asociado.
Cos datos obtidos destas inspeccions colaboramos no informe anual
que avalia o estado ecoldxico dos rios galegos e cuxa elaboracion & un
dos obxectivos do programa Proxectos Rios.

Asi mesmo, lévanse a cabo actividades de restauracion e de seguimen-
to ambiental dun sistema de charcas custodiadas dentro do acordo.
Estas charcas tefien a sua orixe nunha antiga corta mineira dos anos
oitenta, actualmente sen actividade, que, no seu conxunto, foi afectada
polos incendios forestais de outubro de 2017. As charcas estabanse a
entupir pola accion do lume, da erosién da area circundante e da acu-
mulacion de cinza unida & perda de vexetacion, o que estaba dando
lugar a un proceso de eutrofizacion das augas.

A comezos de outubro do 2018 levaronse a cabo actuacions de rexene-
racién ambiental destas charcas mediante un programa de voluntariado
ambiental. Durante dous dias realizaronse actividades centradas no
dragado das charcas a diferentes profundidades para favorecer a rexe-
neracion destes habitats. Amais, construironse trampas de sedimentos
mediante pedras e material vexetal para impedir a entrada deste sedi-
mento no interior das pozas. Tamén se realizan inspeccidns periédicas
do estado ecoldxico das charcas, asi como estudos de biodiversidade.
Cos datos recollidos nas diferentes inspeccions participamos no proxec-
to de ciencia cidada Charcas con Vida.

Sen dubida, a biodiversidade é un dos aspectos mais ameazados ante
o actual paradigma de cambio climatico e son precisamente factores
(tan presentes nos nosos montes) como a fragmentacion e a dispersién

territorial, a xestion produtivista forestal baseada no monocultivo, as es-
pecies exoticas invasoras e outras actividades como a caza e a pesca,
0s que a pofien en grave perigo, Xxa que levan & sua reducion, extincién
e a perda do equilibrio ecosistémico.

E por iso que desde o proxecto apostamos decididamente pola sta
preservacion. Levamos a cabo estudos de biodiversidade para cofiecer
a riqueza e o estado de conservacién dos ecosistemas e de especies
presentes no territorio, mediante a realizacion de descubertas de biodi-
versidade colectivas (bioblitzs) para dar a cofiecer toda a biodiversidade
que nos rodea. Asi mesmo, seguindo a méxima de cofiecer para pro-
texer, aproveitamos para realizar roteiros interpretativos en cada unha
das xornadas de traballo voluntario que se organizan.

Para completar e afondar nos estudos de biodiversidade, facemos uso
de cdmaras de fototrampeo, co fin de identificar os principais mamiferos
presentes no monte comunal, contribuindo coa informacién obtida ao
proxecto do Atlas de Mamiferos de Galicia do grupo GEAS (Grupo de
Estudo dos Animais Salvaxes). Para todo este labor, foi de gran valor a
cartografia realizada dos diferentes habitats presentes ao longo de toda
a comunidade de montes, que permitiu avaliar o estado de conserva-
cion dos diferentes habitats presentes e planificar mellor as medidas a
adoptar para acadar os obxectivos de rexeneracion e conservacion do
proxecto de custodia.

Desde o proxecto, somos conscientes da importancia e singularidade
que ten un fendmeno tan propio da nosa idiosincrasia como son os mon-
tes vecifiais en man comun, e o seu papel a nivel social, econémico e
ambiental. Por iso, outra das accions do Couto da Eirexifia é a conserva-
cién e a posta en valor do patrimonio material e inmaterial da parroquia
de Rebordelo. A historia cultural e as xentes do lugar, en interaccién
coa biodiversidade, a xeodiversidade e os procesos xeomorfoloxicos,
conforman a riqueza paisaxistica e o legado cultural deste territorio, un
aspecto fundamental a protexer e difundir.

Sen dubida, a comunidade vecifial de montes en man comin de Re-
bordelo ten un valor incalculable na conformacion destes saberes e nas
transformacions sufridas no territorio ao longo dos séculos. Isto deu lu-
gar & actual variedade de paisaxes e & distribucion de mosaicos nos
usos do solo presentes na parroquia.

En Rebordelo, situado nunha zona cunha historia e unha riqueza cultu-
ral moi importantes, estan presentes diferentes elementos etnograficos
e culturais como son as tradicionais levadas de auga, os muifios, os la-
vadoiros ou os horreos. Tamén destaca a igrexa romanica e barroca de
San Martifio de Rebordelo, co seu elemento arquitecténico de antefixa
cunha iconografia en forma de serpe/dragén, testemufia que recolle o
patrimonio inmaterial galego. Asi mesmo, atopamos outros elementos
salientables como o cruceiro da carballeira de A Portelifia, a Ermida de
San Brais ou, mesmo, a existencia dun antigo foxo do lobo.

Descuberta de biodiversidade no Couto da Eirexifia.

Participantes dunha actividade de repoboacion en Rebordelo.

Nos roteiros interpretativos, ademais de pofier en valor o patrimonio
natural, damos a cofiecer todos os elementos culturais presentes na
comunidade de montes e na parroquia de Rebordelo.

A figura de custodia do territorio mostra unha vez a sda gran utilidade
e versatilidade como ferramenta ideal para proxectos de proteccion da
natureza, as cales permiten achegar participacién cidada e unir siner-
xias entre diferentes colectivos e entidades na defensa do medio am-
biente, conseguindo crear un traballo en rede a prol do medio natural.

Agradecemos a todas as voluntarias e voluntarios que participaron até
o momento nas diferentes actividades do proxecto. Sen todas elas, un
proxecto colectivo de proteccién e posta en valor da natureza como este
non seria posible. Mil grazas!!

E para finalizar, desde o Couto da Eirexifia animamos a calquera persoa
ou entidade a participar nas diferentes actividades que desenvolvemos
e achegar propostas de colaboracion. Podedes atopar toda a informa-
cion do proxecto e das actividades na paxina web https://coutodaeire-
xinha.gal ou na paxina de Facebook Couto da Eirexifia.

*Angel Enrique Lopez Pérez é xedlogo, técnico superior en educacion e control am-
biental e presidente da delegacion de ADEGA Vigo; José Justo Vazquez é educador
social, técnico superior en educacion e control ambiental, comuneiro da Comunidade
de Montes de Rebordelo e socio colaborador de ADEGA Vigo; Miguel Leirés Nieves é
farmacéutico e socio colaborador de ADEGA Vigo.

+info: https://coutodaeirexinha.gal

